
Ilisimatitsissutit: 

 

Koororsuarmiit Seersuit tungaanut aqqusiaq 

Tummerartai naammassillutik ikkussuunneqarsimalerput, taamaallaalli qimussertunut aqqutissaq rampe 

naammassineqarnissaa utaqqisaanginnalerpoq. Akiligassartai tamarmik akilerneqareerput. 

 

Oqaluffiup qullilersortinnissaa aammalu Arsaaffimmi illuaqqat 

Suliassat suliarinnittussarsiuunneqarlutillu, ilaatigut Nunatta Katersugaasivianut qinnuteqaat 

Teknikkeqarfimmut suliakkiunneqarpoq, Teknikkeqarnermut Pisortaaneq Hans Inûsogtok’ 

isumaqatingalugu. Tassani suliarinnittussarsiorneq inatsisit malillugit suliarineqassapput 

sanaartortinneqarlutillu. 

 

Atersuarni pinnguartarfik nutaaq 

INI A/S ilisimatitsipput Ataatsimiititaliap kr. 250.000-inik tapiiffiginikuusaa pinnguartarfik 

ikkussuunneqarluni aallartissimasoq. 

 

Eqqaaviit 

Najukkami Ataatsimiititaliap eqqaavissiarinikuusimasai containereqarfimmi nassaarineqarput, 

ikkussuutsinnissaanullu suliaq Teknikkeqarfik peqatingalugu pilersaarusiorneqassapput. Tassani 

ingerlatsinermi pilersaarusiortoqaqqaartariaqarmat. 

 

Aningaasaqarneq 

Lokaludvalgit immikkut aningaasaqarnissaat sulissutigineqarnikuuvoq, Peqqinneq Sunngiffiullu 10% 

tingusartangaat pappiliarsornarnermut. Taamaattumik konto immikkut aaqqinneqarsimavoq, tassani 

aningaasaatigut kisitta nuisalerlutik. Aammattaaq pinnguartarfissualiornissamik sanaartortitsiniarnerput 

peqqutaalluni, aningaasat årsbudget malillugu nunguttariaarupput, aappaagussamut aningaasat sinneruttut 

ingerlaqqissinnaanngormata. 

 

Maleruaqqusaq / Ileqqoreqqusaq 

Allattoqarfiup Ataatsimiititaliap maleruaqqusaasa ileqqoreqqusaasalu nutarternissaat aallartinnikuuaa, 

ilaatigut Borgmesteri Kommunaldirektørilu ataatsimeeqatigineqassapput suliniutinik ataasiakkaanik 

tapiisarnermut tunngasut ilanngullugit ersarissarumallugit. Suliaq una suli uninngatinneqarpoq 

ulapaarnermik angalasajaarnermillu peqquteqartumik. Novemberimi qaqilerneqaqqinnissaa 

naatsorsuutigineqarpoq. 

 

 

 

 

  



Møde nr. 6/24 ILUNA Side 2 af 5 
 

Sag nr. Sammisaq Bilag nr. 001 

ILUNA 013 Pinnguartarfiliornissamut suliniut  Journal nr.  

 

Uteqqiineq: 

 

Ataatsimiinnermi kingullermi isumaqatigiissutigineqarpoq pinnguartarfiliornissamik suliaq pingaarnertut 

aallartinneqassasoq, ilaatigut suliniaqatigiiffimmik pilersitsinissaq suliniutigineqassalluni. Maannamut 

Avannaata Kommuniani borgmesteri, Palle Jerimiassen, peqatingalugu politikkikkut taperserneqarluta 

ingerlariaqqinnissarput aqqutissiuunneqarsimalerpoq. Alloriarnissat tullii ataatsimiititaliap matumani 

naliliiffigissavai. 

 

Suliap saqqummiunnera: 

 

Sumiiffimmi Ataatsimiititaliaq ataatsimiinnermi kingullermi ulloq 20. August 2024 pisumi, suliassat 

tulleriiaarneranik imalimmik siunniussaminni pinnguartarfiliornissaq pingaartutut inissippaat. 

 

Tamanna pillugu allatsi pisussaaffilerneqarpoq suliniummik aallartitsissasoq, ilaatigut suliffeqarfiit Ilulissani 

namminersortut suleqatiserineritigut pissalluni. Maannamullu Ilulissani Lokalråd,  Royal Arctic Line, 

Ilulissat Transport, Brugseni, A/S INI, Lions Club aammalu KJ Greenland attavigineqarsimalerput 

suliniummullu suleqataarusunnerminnik soqutiginnillutik ataatsimiissinnaanermut aggersarneqarusupput. 

 

Aammattaaq politikkikkut tapersersorneqarluni borgmesterimit ilisimatitsissutigineqarpoq, suliniummut 

borgmesteri aamma avammut kiinaalluni ikiuussinnaanera. Tamanna peqqutingalugu aningaasat ukiumut 

tunniunneqartartut atorneqanngikkaangamik nunguttaraluartut, aappaagussamut 

ingerlaqqissinnaanngortillugit ammaanneqarput.  

 

Kommunimiit Borgmesterimiillu suliaq kusanartoq taperserneqarpoq, isumaqatigiissutaallunilu suliniut 

Sumiiffimmi Ataatsimiititaliap ataani suliniaqatingiiffittut aallartissasoq (arbejdsgruppe).  

 

Taamaasiornikkut aningaasanik katersiffittut aamma atorneqarsinnaanngornera ammaanneqarluni. 

 

Iluarsiinissamut siunnersuut – sammisanut tunngatillugu nalilersuineq 

Ataatsimiititaliap isumaqatigiinnikkut suliap ingerlariaqqinnissaa naliliiffigissavaat. Suliniaqatigiiffiup 

aallartisarnissaanut ataatsimiigasuartitsinissaq pisariaqarpoq, tassani qulaani suleqataarusuttut taaneqartut 

aggersarneqassapput suliniummullu saqqummiivigineqarlutik.  

 

Kingusinnerusukkut innuttaasunut suliat killiffiinik saqqummiisoqassooq, ilaatigut suliniut 

saqqummiunneqassalluni. 

 

Pinnguartarfissat atortussai pingineqareertut, ilaatigut Lions Club-ip tunniussimasai, borgmesterimit 

Sumiiffimmi Ataatsimiititaliamut takannaarutigineqarput. Taamaasiornikkut pinnguartarfimmik 

pilersitsipallassinnaaneq periarfissaalerpoq, ilaatigut Atuarfik Jørgen Brønlundip silataa 

pinnguarfilersornissaa takorloorneqarsinnaalluni.  

 

Suliniutip aallartisaatitut timitaliipallassinnaanera Sumiiffimmi Ataatsimiititaliap pingaartippaa. 

Taamaattumik KJ Greeenland neqerooruteqarpoq inuit 10-t akeqanngittumik suliniummut 

tunniunneqarsinnaasut, kommunip nammineerluni inuit 10-t allat nassaarisinnaappagit. Tamanna pillugu 

Teknikkeqarfiup pisortaanera suleqatiserineqareerpoq. 

 

Ingerlariaqqinnissaq 

Ataatsimiititaliaq peqatingalugu suliassaq qanorpiaq ullullu suut ingerlariaqqinnissai 

aaliangersorneqassapput, ataatsimoorussaasumik suliaq kusanartumik ingerlaqqissappat. Pingaaruteqarpoq 

Allattoqarfik pisinnaatitaassummik tuninissaa, suliaq uneqattaarpallaarluni ingerlassanngippat.  

Aningaasaqarnermui kingunerisinnaasat: 

Suliassaq qanoq annertutiginissaa inissilluarneqarpat, Teknikkeqarfimmut titartagassanngorlugu suliaq 

ingerlateqqinneqassaaq, tassani aningaasat annertussusissaat pisariaqartitarlu naatsorsorneqassaaq. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 

Suliamik isumaginninneq: 

 

Ilulissani Najukkami Ataatsimiititaliaq 

Avannaata Kommunia 

 

 

 

 

 

 

 

 

 

Inassuteqaat: 

 

Allattoqarfimmiit Ilulissani Najukkami Ataatsimiititaliamut inassuteqaatingaa siunnersuut akuerineqassasoq, 

ataatsimiititaliallu suliassat tulleriissornissaat isumaqatigiissutigissangaat.  

 

 

 

 

 

 

 

Bilag 001-01: Projektbeskrivelse til arbejdsgruppe 

Bilag 001-02: Opsætning af legeudstyr 

 

 

 

 

 

 

 

Aaliangiineq: 

 

Decemberip aallartinnerani ataatsimiigiaqqusineq pissooq, aammalu ataatsimiinnissaq 

kinguartilaarlugu ingerlanneqassalluni. 

 

Januari aallartippat innuttaasunik aggersaaneq pissaaq. Ullulerneqarumaarpoq decemberimi 

ataatsimiinneq ingerlalerpat. 

Ataatsimiinneq naavoq nal.: 

 

Atsiorfissaq: 
 

Brian Grønvold, Siulittaasoq  ____________________________________________________  

Elin Andersen, ilaasortaq   ____________________________________________________  

Paarnannguaq Mathiassen, ilaasortaq  ____________________________________________________  

Jonas Fleischer, ilaasortaq  ____________________________________________________  

Lena Ravn Davidsen, 

kommunalbestyrelsimit toqqagaq  ____________________________________________________  


